
<< Հայաստանի Հանրապետության կառավարության 2004 թվականի հունվարի 22-ի N130-Ն որոշումն ուժը կորցրած ճանաչելու և խմելու ջուրը ոռոգման նպատակով օգտագործման կարգավորման, խմելու  ջրի մատակարարման համակարգերից խմելու ջրի ապօրինի սպառումը և ջրահեռացման (կեղտաջրերի մաքրման) համակարգերի ապօրինի օգտագործումն արձանագրելու մասին>> ՀՀ կառավարության որոշման նախագծի ընդունման վերաբերյալ

Անհրաժեշտությունը` <<Հայաստանի Հանրապետության կառավարության 2004 թվականի հունվարի 22-ի N130-Ն որոշումն ուժը կորցրած ճանաչելու և խմելու ջուրը ոռոգման նպատակով օգտագործման կարգավորման, խմելու  ջրի մատակարարման համակարգերից խմելու ջրի ապօրինի սպառումը և ջրահեռացման (կեղտաջրերի մաքրման) համակարգերի ապօրինի օգտագործումն արձանագրելու մասին>> ՀՀ կառավարության որոշման նախագծի նախապատրաստման համար հիմք են հանդիսացել Հայաստանի Հանրապետության կառավարության <<Հայաստանի Հանրապետության կառավարության 2015 թվականի օգոստոսի 13-ի նիստի N 38  արձանագրության 17-րդ կետով հավանության արժանացած արձանագրային որոշման մեջ լրացումներ և փոփոխություններ կատարելու մասին>> N6 արձանագրային որոշման (26-րդ հարց) 1-ին կետի 5)ա. ենթակետի  համապատասխան դրույթները: 
Ղեկավարվելով <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> Հայաստանի Հանրապետության ՀՕ-108-Ն օրենքի 28-րդ հոդվածով ՀՀ հանրային ծառայությունները կարգավորող հանձնաժողովի կողմից 30.11.2016թ. ընդունվել է <<Խմելու ջրի մատակարարման և ջրահեռացման(կեղտաջրերի մաքրման) ծառայությունների մատուցման կանոնները սահմանելու մասին>> N 378Ն որոշումը, որը ուժի մեջ է մտել 2017 թվականի հունվարի 1-ից:  Ելնելով վերոգրյալից անհրաժեշտություն է առաջացել ուժը կորցրած ճանաչել ՀՀ կառավարության 2004 թվականի հունվարի 22-ի N 130-Ն որոշումը: 
Միաժամանակ պետք է նշել, որ ՀՀ հանրային ծառայությունները կարգավորող հանձնաժողովի կողմից ընդունված <<Խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման կանոնները սահմանելու մասին>> որոշման մեջ չեն ընդգրկվել ջրամատակարարման համակարգերից խմելու ջրի ապօրինի սպառման և ջրահեռացման (կեղտաջրերի մաքրման) համակարգերի ապօրինի օգտագործման արդյունքում խմելու ջրի և հեռացված (մաքրված) կեղտաջրերի քանակների հաշվարկման, ինչպես նաև խմելու ջուրը ոռոգման նպատակով օգտագործման հետ կապված հարցերի կարգավորումը:
Ընթացիկ իրավիճակը և խնդիրները` Ջրամատակարար ընկերությունների և բաժանորդների հարաբերությունները կարգավորվել են ՀՀ կառավարության 2004 թվականի հունվարի 22-ի N130-Ն որոշմամբ հաստատված կանոններով: <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքի 7-րդ հոդվածի համաձայն համապատասխան կանոնները արդեն իսկ սահմանվել են ՀՀ հանրային ծառայությունները կարգավորող հանձնաժողովի կողմից: Անհրաժեշտություն է առաջացել ՀՀ հանրային ծառայությունները կարգավորող հանձնաժողովի կողմից չկարգավորված վերը նշված խնդիրների կարգավորման համար նախապատրաստել ՀՀ կառավարության համապատասխան որոշման նախագիծ:
Տվյալ բնագավառում իրականացվող քաղաքականությունը` Ջրամատակարարման և ջրահեռացման (կեղտաջրերի մաքրման)  ծառայությունների բարելավում` հուսալի, անխափան և անվտանգ ջրամատակարարման և ջրահեռացման ապահովում:
Կարգավորման նպատակը և բնույթը` ՀՀ կառավարության որոշման նախագիծը կարգավորում է ջրամատակարարման և ջրահեռացման (կեղտաջրերի մաքրման) համակարգերին ապօրինի սպառման դեպքում օգտագործված խմելու ջրի և հեռացված (մաքրված) կեղտաջրերի քանակների հաշվարկման և խմելու ջուրը ոռոգման նպատակով օգտագործման հարցերը:
	Նախագծի մշակման գործընթացում ներգրավված ինստիտուտները` որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
	Ակնկալվող արդյունքը` Ապօրինի ջրօգտագործման կանխման ու վերացման, հանրապետության առանձին բնակավայրերում խմելու ջուրը ոռոգման նպատակով օգտագործման հետ կապված հարցերի կարգավորում, ջրամատակարարման և ջրահեռացման (կեղտաջրերի մաքրման) ծառայությունների բարելավում:

